
J. Milford

MAN IN HOF OOR BEWEERDE 
VERKRAGTING VAN STIEFDOGTER

KIMBERLEY - 'n 61-jarige man sal binnekort 
voor die Galeshewe landdroshof in Kimberley 

verskyn op aanklagte van die 
beweerde  verkragt ing  van  sy 

stiefdogter. 

'n Woordvoerder vir die polisie in die Noord-
Kaap, Olebogeng Tawana het die voorval 
bevestig. Die voorval het glo in 'n huis in 'n 
informele nedersetting plaasgevind. 

Daar word beweer dat 
die 61-jarige man glo 

sy 16-jarige 
stiefdogter se hande 

met 'n lyfband 
vasgemaak en haar 

verkrag het. 
“Die slagoffer het saam met haar jonger broer 
na hul stiefpa gegaan en hom gevra om geld,” 
het Tawana gesê.

Tawana sê in plaas daarvan dat die tieners geld 
ontvang het, het die beskuldigde glo die jonger 
broer geld gegee en hom gestuur om bier te 
gaan koop. “Die 16-jarige meisie het met haar 
stiefpa agtergebly en het haar toe vermoedelik 
in sy gehuggie verkrag in Snake Park in 
Galeshewe.”

Tawana sê die Noord-Kaap se adjunk-
provinsiale kommissaris vir misdaadopsporing, 
majoor-generaal Koliswa Otola, het die stiefpa 
se beweerde barbaarse daad in die sterkste 
terme veroordeel. “Daar word van mans 
verwag om hul gesinne te beskerm en nie hul 
skade te berokken nie”, het sy gesê.


